
Efni: Framlög til hafnaframkvæmda í fjárlögum 2017

Á stjórnarfundi Hafnasambands íslands sem haldinn var 7. desember sl. var 
fjallað um framlög sem áætluð eru til hafnabótasjóðs í frumvarpi til fjárlaga 
2017. Fjölmargar hafnir eru komnar í mikla viðhaldsþörf og mikilvægt er að 
fjárlögin taki mið að því, sem og nýsamþykktri samgönguáætlun.

Skv. könnun sem stjórn hafnasambandsins lét framkvæma árið 2015 þá er 
áætluð viðhalds- og framkvæmdaþörf hafnasjóða á næsta ári um 6,5 ma.kr. og 
rúmlega 8 ma.kr. árið 2018. Það er því alveg Ijóst að nauðsynlegt er að auka 
fjármagn í hafnabótasjóð til að tryggja öryggi sjófarenda og til að viðhalda þeim 
mikilvægu innviðum sem hafnir landsins eru.

Eftirfarandi bókun var samþykkt samhljóða:

í  frumvarpi til fjárlaga 2017 er gert ráð fyrir 212 m.kr. íhafnabótasjóð, 
sem er 400 m.kr. lækkun frá árinu 2016. í  nýsamþykktri 
samgönguáætlun er hins vegar gert ráð fyrir 1.158 m.kr. í 
hafnabótasjóð.

Á nýliðnu hafnasambandsþingi, sem haldið var 13.-14. október sl., var 
því fagnað að hlutur hafna var aukinn í samgönguáœtlun. Sá 
fögnuður reyndist skammvinnur og er því sá fögnuður dreginn til 
baka enda telur stjórn hafnasambandsins að fyrirhuguð framlög á 
árinu 2017 séu óviðunandi með öllu.

Þingmönnum ætti að vera Ijóst að kominn er tími á miklar framkvæmdir í 
höfnum landsins og leggur stjórn hafnasambandsins mikla áherslu á að það 
fjármagn sem sett er í hafnabótasjóð verði endurskoðað og aukið svo hægt sé 
aðtryggja góða hafnaraðstöðu hringinn íkringum  landið.

Framangreint tilkynnist hér með.

